
Relation de la Novvelle France, et le Voyage des
Peres lesvites en icelle.

CHAPITRE 1.

[1] QUEL PAIS EST LA NOUUELLE FRANCE, & CEUX QUI
PREMIEREMENT L’ONT VOULU HABITER.

OVSappellons Nouuelle France; les terres, & pais

N de I’Amerique, ou Indes Occidentales, qui {font
A I'autre bord de 1’Ocean de Guienne, vers le

Soleil couchant, oppofites a nous, & droictement corre-
fpondantes en mefme ligne de 1'Orient & 1’Occident.
[2] On leur a imposé ce nom de Nouuelle France,
pour deux raifons principalement. La premiere,
d’autant que (comme i’ay dit) ces terres font paralleles
a noftre France, n’y ayant rien entre la Guienne &
ces dictes contrées, finon noftre mer d’Occident, large
en fon plus eftroit, de huict cens lielies & d’auantage;
En fon plus ample peu moins de mille lieiies ou enui-
ron. La feconde raifon eft d’autant que ce pais a efté
premierement defcouuert par les Frangois Bretons,
I’an 1504. Il y ja cent & onze ans; Et qui defpuis
n'ont ceffé de la frequenter. Les Normans de
mefme ont contribué a ce trauail des premiers;
entre lefquels nous lifons, que le Capitaine Thomas
Aubert, Dieppois y fit voile, I’'an 1508. & en ramena
des Sauuages du pais, lefquels il fit voir auec admira-
tion, [3] & applaudiffement & la France. Deux ans
auant luy le Capitaine Ied Denys de Honfleur auoit



